
.  

Ha masanil anima tzijtum makanh, ch’okch’ok sti’ yinhtilal komam kicham, yet’nak och 

yik’ti’al kajan t’a slumal yol schonhab’ yet’ masanil sjelanil, stzolalil yaj heb’, swa’i yuk’i, 

sb’eyb’al yet’ syajalil.  

 

Haton junjun chonhab’ yinhtilal komam kicham yaman yajek’ t’a yol skajnub’ yet’ jantak 

stzolalil swa’i yik’i yet’, sb’eyb’al, mulil ay syajalil yet’ stzolalil yik’an b’ey sb’a. 



 

 

Haheb’ yinhtilal komam kicham mulil yik sb'a yet' tastak sb'o sk'ulej t'a yol schonhab' 

icha yajkan t’a yib’al stzolalil, sjunb’itan sb’a niwan chonhab’il. Yik ay yalan yik heb’ 

yinhtilal komam. 

kicham, yowalil tz’och t’a stzolal sk'ayb'ub'al sti' heb’ yet' sb'eyb'al, skajnub'al junok 

chonhab' yet' tastak ayt'ay  sch'oxel sb'a heb’ yet' sb'eyb'al masanil.  

Scheklaj el heb’ chonhab’ yinhtilal komam kicham, heb' yajal yik chonhab', syik'b'at 

masanil lajti heb' icha yajkani, haxo tastak ay t'a heb’, yikton heb’.  

A.    T’a Yib’al stzolalil tik syalkani to haheb’ chonhab’ yik komam kicham mulil yik 

sb'a heb’ yet' tastak sb'o sk'ulej t'a yol schonhab', yujchi’: 

I. Syijb’ej heb’ icha yajkan slajti’ t’a yol schonhab’, ichapax yajkan t’a Yib’al 

stzolalil, yet’ syajalil, syik’an b’ey sb’a heb’ yet’ swa’el yuk’el  yet’ masanil 

sb’eyb’al. 

II. Mulil sch’olb’itej sb’a heb’ icha yaj slajti’, yib’anhtakil aw howal, ichapax 

yajkan t’a Yib’al Stzolalil, yib’anh junjun anima yalnub’al anima yet’ yalnub’al 

heb’ ix ix. Heb’ winh yajal ol ilanok tas ol aj sch’olb’itan sb’a yik ol ocho t’a 

stzolal. 

       Slajti' heb' chonhab' yinhtilal komam kicham sch'olb'itan aw owal t'a yol 

schonhab', ichapax yajkan t’a Yib’al Stzolalil sch’olb’itaj masanil chonhab’. 

III. Mulil sik’lej heb’ mach ol och syajalilok mato schekab’ok t’a yol schonhab’, 

syilani to masanil ix yet’ winak, jun lajanxonhej yalan yik heb’ sik’lani mato 

sik’laji; ichapaxchi ay yalan yik heb’ yoch t’a junok munlajel yik yajal t’a 

smakb’enal hoyanh heb’ lu’um yet’ smakb’enal Niwan Chonhab’ Mexiko. Ha 

jantak slajti’ yik chonhab’ chi’, max ochlaj makan t’a yichanh tas tz’aj sik’laj 

heb’ winh alkal yik junjunxo chonhab’. 

IV. Sik’chaji, skolchaji tastak ay t’a masanil chonhab’, yet’ masanil sk'ayb'ub'al, 

sjelanil t'a yol skajnub. Ichachi’ yajkan t’a masanil lajti’ yik yajal. 

V. Kik’ek cha’anh, kik’ek b’eyok, saychaj ek’i yet’ spukax eli jantak ti’ yik komam 

kicham yujto ay t’a skal junjunxo chonhab’; syik’an cha’anh heb’ winh yajal, 

yik tzonh lolon t’a koti’ yol kopat  yet’ t’a junjunxo chonhab’. 

VI. Icha syalkan t’a oxe’ sb’isul Niwan Stzolalil Sch’olb’itaj anima, to ha’onh 

olkob’o’o tas ol aj k’ayb’ub’al t’a komakanhil chonhab’il, ichawal syal 

kob’eyb’al, koti’, ichapax tas tz’aj sch’oxchaji yet’ sk’ayb’aji. 

VII. 

. 

VIII. Olwach’ b’ochaj skajnub' anima yinhtilal komam kicham, sk'inal yet' sb'eyb'al, 

yet’ jantak slu’um heb’, icha jantak smaksej heb’ yojtak heb’ winh yajal, icha 

yajkan t’a stzolalil. 

IX. Syal kok’anan kolu’um ichawal yajkan t’a Niwan Stzolalil Sch’olb’itaj anima, 

yet’ junokxo anima b’aj skoti, olyal sk’anan tastak ay t’a sat lum yib’anhk’inal 



t’a yol schonhab’, telan b’i’an, max yallaj syamchaj lum yik yajal. Olyal jun 

tato skok’an t’a heb’ winh yajalchi’. 

X. Heb’ chonhab’ yinhtilal komam kicham olyal sik’lan schekab’ heb’, taxonhej ix 

ta winak yet’ jantak smakanhil b’eyb’al. Ha Niwan Stzolalil Sch’olb’itaj anima, 

ha’ ol alanok ol ik’anb’eyok tas ol aj yalan yik anima. 

           …  

XI. Syal kok’och t’a heb’ winh yajal sb’o’an yaj aw owal. Yujto ay kalan kiko’, 

koch’okoj mato kochonhab’il yet’ jantak kolajti’ koch’olb’itan kob’a t’a yol 

kochonhab’, ichapax yajkan yol ch’anh Niwan Stzolalil Sch’olb’itaj anima. 

 Heb’ anima yinhtilal komam kicham, masanil yempu olk’atk’ajok, olkolchajok 

yet’ heb’ ak’um k’axpaj ti’, stz’ib’an junokxo ti’, heb’ winh tz’ak’an sjolomal aw 

owal, chab’ oxe yik’an b’ey sb’a anima, yet’ ix yet’ winak, masanil b’eyb’al yet’ 

jantak ti’ 

XII. Syal yalan yik heb’ icha chajtil yik’an b’ey sb’a, swa’i yuk’i yet’ masanil 

sb’eyb’al t’a yol schonhab’; xajanan tastak ay t’a sat lum yib’anh k’inal, icha 

yajkan stzolalil yuj heb’ winh yajal. 

XIII. Yowalil sk’anb’aj t’a anima tas ol aj junok ak’ tzolalil sb’ochaj sch’olb’itan 

anima, tato ay junok tas chuk tz’eli, mato niwan yelk’ochi’, ha’ anima  ol 

alanok, olyak’an slajti’al heb’. 

 Sk’anb’aj t’a anima yinhtilal komam kicham t’awal masank’olal yet’ jantak 

masanil stzolalil, emnakil, ichachi’ yajkan t’a ch’anh Niwan Stzolalil 

Sch’olb’itaj masanil anima. 

 Tato hajun sb’ochajchi’ tz’ak’an el wach’b’ok junok anima, ha stojolchi’ ha’ 

stupani. 

 Tato hawin animachi’ ay jab’ok stojol yik sk’anb’aji, yowalil syak t’a heb’chi’, 

heb’ chonhab’ yinhtilal komam kicham, ichawal yajkan t’a stzolalil sch’olb’itaj 

t’a wach’. 

 Heb’ chonhab’ yinhtilal komam kichamchi’, hawal heb’ ay yalan yik sb’o’ani 

tato manhwanoklaj sb’o t’a wach’ icha yalanchi’ t’atik. Ha stzolalilchi’, 

olch’olb’itan taswal ol aj yik’an  sb’a t’a wach’ yik ol elk’och juntzanh sb’ochi’. 

            …  

B. Ha masanil jantak makanh heb’ winh yajal swinakilchi’, ol alanok machwal 

olb’o’anok yik aywal yalan yik heb’ chonhab’ yinhtilal komam kichamchi’, taswal ol aj 

sk’ewa’anh yet’ junjunxo makanh anima chi’, ichachi’ olajsb’o’an b’eysb’a yet’ heb’. 

Yujwal juntzanhchi’, ha heb’win yajalchi’, yowalil ol: 

I. Yik’k’echa’anh masanil chonhab’ t’a yol schonhab’, masanil heb’ anima 

yinhtilal komam kicham masanil heb’ olk’ewa’anh, yet’ masanil stzolal swa’i 

yuk’i, olsya’ilan tastak ay t’a sat lu’um, peka’ yawnub’ heb’, ichawal yik ixim 

awal, peka’ inhat, masanil tastak swaji tz’uk’ji, sya’ilchaj lum lu’um chi’ yik 

malaj junok tas chuklaj tz’ak’an chukal t’a sat lu’um. 



 

 Ha stzolalil sch’olb’itan anima chi’, ol alankanok taswal olyutok sch’olb’itan 

sb’a heb’ chonhab’, heb’ yinhtilal komam kicham, olyalankanpax yuj jantak 

smolmunlajel yet’ jantak sb’eyb’al. 

II. Haton jantak stzolalil sch’olb’itan jantak heb’ chonhab’ chi’, ol alankanok to 

haheb’ chonhab’ yinhtilal komam kicha chi’ ol yamk’ab’an masanil stuminal  

olk’anchajok. 

III. Olb’ochaj kanok tastak yowalil ol aj yik’an cha’anh jantak sk’ayb’ub’al yet’ 

sjelanil junko chonhab’ yinhtilal koma kicham t’a yol skajnub’, ichawal yajkan 

t’a stzolalil. 

IV. Stak’ajkani yet’ yik’an b’ati sk’ayb’ub’al heb’ peka’ anima yet’ junjunxo anima 

ch’okch’ok sti’: 

a) K’ayb’ub’al yawtaji yet’ stz’ib’chaji yet’ masanil makanhil k’ayb’ub’al 

nab’anhej, icha kob’eyb’al yet’ koti’; 

b) Olsk’ayb’ej sb’a yanimahil heb’ ketchonhaj yik olyal smunlaj t’a yol 

schonhab; 

c) Ol ak’chaj kolwal t’a masanil heb’ k’ayb’um yik ketchonhab’ t’a masanil 

makanh k’ayb’ub’al; 

d) Ol laj b’ochaj stzolalil k’ayb’ub’al t’a chab’ ti’al ichawal yaj stzolalil yik’an 

b’ey sb’a heb’ ketchonhab’, yet’ 

e) Yib’al tastak ol aj yik’chaj b’ey jantak k’ayb’ub’al icha sb’eyb’al chonhab’, 

heb’ yinhtilal komam kicham, xajanpax ol killaj kob’a yet’ junjunxo 

makanh anima, manhxalaj chaklajb’ahil. 

V. Ollaj wach’ b’ochaj tastak ol aj yanhtaj masanil anima t’a yol smakb’enal 

kochonhab’, wach’ illajb’ahil yet’ junjunxo chonhab’, yet’pax masanil peka’ 

anhb’al. 

VI. Olwach’ b’ochaj jantak niwak wa’el uk’el icha kob’eyb’al, b’ab’el, olk’och t’a 

jantak heb’ kotak unin. 

VII. Swach’ b’ochaj jantak sk’inal yik junjun chonhab’ yet’ heb’ yinhtilal peka’ 

anima b’ajtaktil kajan ichok chajtil yaj yet’ b’ajtaktil stajni heb’, sb’ochaj 

jantakok sb’onab’il yik tz’och heb’ t’a skal jantak stuminal b’o’oj pat ma 

swach’ b’ochaj spat heb’, icha jantakok munlajel yik chonhab’, tzalajk’olal t’a 

yol yib’anh k’inhal yet’ sb’eyb’al, ichok sjelanil yet’ jantak ak’ jelanil yik komam 

kicham. 

VIII. Tz’ochkan t’a stzolalil to ay yalan yik heb ix ix yinhtilal komam kicham, 

masanil munlajel tz’ik’an chanh chonhab’, t’a sk’ayb’ub’al heb’, syikej junok 

tas heb’ ichok lum lu’um, hay yalan yik heb’ t’a skal masanill anima, yet’ 

tz’alchaj sya’ilal smasanil yalnub’al heb’. 

IX.  Tz’ak’chaj ochkan masanil k’en esk'e'en yik k'umlajb'ahil t’a skal chonhab’ 

yet’ heb’ yinhtilal peka’ anima, sb’ochaj och yet’ masanil sch’anhal, jantak b'e 

b'ob'ilkan yuj anima, k'en tz'alan el ab'ix t'a sat cha’anh, k'en tz'alan el ab'ix 

yet' yechel, ik' asun tz'ak'an el ab'ix yol yib'anhk'inal. 



X. Saychaj och yet’ tz’ak’chaj yowalil heb’ chonhab’ yet’ heb’ yinhtilal peka’ 

anima yik slolon heb’ t’a sti’ ichok junjunxo sb’eyb’al chajtil syal yikan heb’, 

sb’o’an heb, syik’ chanh heb’, yet’ smol ilej jantak k'en yalum el  ab'ix heb’, 

k'en tz'alan el ab'ix yet' yechel, yet’ jantak k’en ak' jelanil yik tz’el ab'ix  yet' 

syamk'ab'il, tz’ochpaxkan t’a skal jantak smakb'enal ik' asun alum el ab'ix, 

ichok jantakok ste’al yet’ sch’anhalil, slolon heb’ t’a sti’ yet’ jantakokxo 

sb’eyb’al heb’. 

XI. Saychaj jantak slajti’al yik jantak heb’ chonhab’ yet’ heb’ yinhtilal peka’ anima 

syal sk’anan jantak k'en alum el  ab'ix heb’, yet’ jantak yib'al yalnab'il heb’, yik 

lajan yelk'och heb’, kollajb'ahil, yet' junjunxo sb'eyb'al b’aj  malaj chaklajb’ahil 

t’a skal sb'eyb'al jantak makanhil anima  yet' tastak sb'o sk'ulej. 

XII. Saychaj jantakok kolwal yik wach’ tzaj awb’en yet’ yik’lanchanh sb’a chonhab’ 

peka anima, stuminan heb’, sb’o smunlajel heb’, saychajoch ak’ jelanil yet’ 

sjelanil peka' anima yet' syamk'ab'il t’a skal smunlajel heb’ yik syik’ chanh 

sb’a sjelanil heb’ t’a yawb’en, yowalil tz’och heb’ t’a skal heb’ niwak 

manwajum, chonhwajum. 

XIII. Saychaj och jantak  slolonel heb’ yajal swinakil yik tz’ilchaj jantak chonhab’ 

yet’ heb’ anima yinhtilal peka’ anima sayb’at sb’a t’a junjunxo chonhab’, t’a 

smasanil chonhab’il icha t’a junjunxo ch’ok chonhab’il, icha juntzanh ijb’ab’il 

yik: 

a) Schachaj och chajtil yik’lajchan sb’a heb' chonhab' yinhtilal peka' anima 

toxon kajan, yet’ heb’ sayb'at sb'a t’a junjunxo chonhab’, ichok t’a skal 

masanil niwak chonhab’; 

b) Tz’ochkan t’a stzolalil yalnab’il smunlajel heb’ ix munlajwum yik wa’el 

uk’el, heb’ ix munlajwum yik yol pat, mato yet’ heb’ manh tz’akanoklaj; 

c) Wach’ b’ochaj tas tz’aj wach’ yanhtaj heb’ ix ix, yet’ jantak k’ayb’ub’al yet’ 

wa’el uk’el t’a heb’ unin, kob’estak, kelemtak sk’ab’ yok sb’a, heb’ sayb’at 

sb’a t’a junjunxo chonhab’. 

d) Tz’ilchaj yik tz’ochkan smasanil yalnub’al heb’ t’a junelnhej, yet’ 

e) Smol alchaj yet’ masanil sk’o’ol heb’, yuj sch’oxnab’il heb’, tz’alchaj el yuj 

schonhab’il yet’ tz’och heb’ t’a skal jantak ch’okch’ok makanhil anima, 

yet’ tz’ilchaj yuj heb’ sk’ab’ yok yet’ yetchonhab’. 

 Ha stzolalil ol alan t’a yib’anh heb’ anima yinhtilal komam kicham kajan, yet’ 

heb’ skot t’a junjunxo chonhab’il, syal yikan yumal mexiko heb’ yet’ syal 

slolon heb’ yet’ yetchonhab’il b’aj kotnak. 

XIV. Sk’anb’aj t’a heb’ chonhab’ yinhtilal komam kicham b’aj olb’ochaj st’inhanil 

yik sk’ewanh smasanil anima yet’ st’inhanil xepanhil lum lu’um, yet’ masanil 

smak’b’enal, axo ol och t’a yel t’a masanil slumal chonhab’ mexiko, ichatochi’, 

tz’ak’chaj och t’a stzolalil tastak sna’ heb’ sb’o’ani. 

XV. Saychaj chajtil smolb’o’aji sk’anb’aj t’a masank’olal t’a heb’ anima yet’ 

chonhab’ yinhtilal heb’ komam kicham, yet’ heb’ yajal swinakil ayek’ t’a skal 

heb’, yik manto elul junok chukal k’exanhil t’a skal heb’, yowalil syak’och 



 

junok tas heb’ t’a slajti’al yet’ stzolalil, icha tas tz’aj yalan swajxakil makanhil 

stzolalil A yik jun b’isultik. 

Ha jun molanil heb’ sb’o’an stzolalil anima yet’ heb’ yajal swinakil yet’ junjunxo b'aj 

sb'ochaj stzolalil yalnab'il anima t'a junjun hoyanh lu'um, b’aj syal yalan yik heb’, 

yowalil ol ochkan k’en stuminal t’a stzolalil t’a k’en niwan tumin, haheb’ olyamk’ab’an 

stuminal chi’ ichawal yajkan t’a stzolalil tas tz’aj sch’olb’itaji. 

Juntzanh yalnab’il yik heb’ yinhtilal komam kicham yet' schonhab’il smasanil lokan 

yet'ok, malaj mach syal yek’ t’a yib’anh, ichawal yajkan yalan t’a stzolalil sch’ob’itaji.. 

C. Ch’anh yib’al Sch’olb’itan anima, tz’alan yuj heb’ anima k’ik’ smak’chil, to 

yet’chonhab’ sb’a heb’ yet’ masanil anima. Ay yalnab’il heb’ smasanil icha yalan jun 

sb’isul tik, yik tz’ak’chaj och chajtil syik’chanh sb’a, ay yalan yik heb’ t’a skal anima, 

icha tz’aj yalan ch’anh stzolb’itan junok hoyan lu’um, icha pax ay yalan yik heb’, icha 

sk’inal heb’ t’a  sch’okoj yet’ masanil anima. 

Heb’ chonhab’ yet’ schonhab’il yinhtilal anima k’ik’ sb’ak’chil ik’b’ilkot t’a aprika, kajan 

tikne’ik yol chonhab’, yiktax sjanak heb’ winh kaxlanh winak yet’ sb’eyb’al, swa’i 

yuk’i, sch’oxel sb’a heb’ to ayek’ heb’ t’a skal junjunxo makanh anima 

Masanil chonhab’ yet’ heb’ yinhtilal k’ik’ b’ak’chil, yowalil ay yalnab’il heb’ smasanil, 

ay yumal stzolalil heb’ yet’ jantak smolb’en heb’. Aypax yalnab’il heb’, ichok: 

I.  Tz’ilchaj schonhab’il, chajtil sk’inal heb’, jantak slesalil heb’ yet’ jantak 

smolb’en schonhab’il heb’, yet’ sk'ayb'ub'al yet' sjelanil junok chonhab' 

yinhtilal komam kicham t'a yol skajnub', yet’ smol jelanil heb, t’a yichanh 

jantak stzolalil. 

II. Sch’oxchaj eli, schachajoch yet’ tz’ilchaj sjelanil, tastak sb’o heb’ yik’ti’al yet’ 

smakanhil chonhab’, smakanhil k’ayb’ub’al  yet’ 

III. Tz’och heb’ t’a sb’isulok yet’ t’a tas sb’ochaji, masanil wach’ ab’ix, sb’isulok, 

tastak sk’anb’aji, yik heb’ yajal swinakil tz’alani, chajti’il oltz’ibchaj mach heb' 

yinhtilal komam kicham  sch'oxan el sb'a yet' sb'eyb'al. 

D. Ch'anh Yib’al Sch’olb’itan anima yet’ Niwak Hoyanh Lu’um tik, syalkan yalnab’il 

heb’ ix ix yinhtilal peka anima yet’ heb’ k’ik’ b’akchil, yik yowalil lajan syal yoch heb’ 

t’a junok ik’lajchanh b’ail yet’ schonhab’il; t’a junok mol alab’il skal anima, t’a 

stz’ik’chaj chanh yalchaj yalnab’il t’a k’ayb’ub’al, ya’ilal, t’a tastak yik heb’, syikej lum 

lu’um heb’ yet’ junjunxo yalnab’il anima. 

Tz’ilchaji yet’ tz’ak’chaj yalumal heb’ kotak unin, kelemtak anima, yinhtilal heb’ peka 

anima yet’ heb’ yinhtilal heb’ k’ik’ b’ak’chil, yik wach’ sk’umaj heb’ t’a sti’, yik wach’ 

yalan jantak tas snaheb’, syal yalan masanil yalnab’il yik sk’ay heb’, sya’ilal, 

smunlajel heb’ b’ob’il t’a sk’ab’, schonhab’il heb’, tajnel heb’ yet’ chajtil yik’an sjelanil 

heb t’a munlajel, yet’ tzanhxo. Icha paxchi’ manhxalaj chaklaj b’ahil, smak’chaj heb’, 

icha t’a junok tok'oj ix, stzolb’itaj lolonel tz’alan chajtil tz’och wa’an yet’ tz’ilchaj junok 

tas tz’ixtan yol kojolom, yik wach’ yilan sb’a anima yet’ sb’eyb’al. 

Ha niwan Yajaliltik, junjunxo yajalil, yet’ smakb’enal junjunxo chonhab’il, yowalil 

syak’och heb’ t’a stzolalil yik tz’alchaj sya’ilal yalnab’il anima t’a yol ch'anh Yib’al 



Sch’olb’itaj anima, yik satel chaklaj b’ahil, ch'okch'ok yilchaji, spatiktakaj el heb’ 

chonhab’ yinhtilal komam kicha yet’ heb’ k’ik’ b’ak’chil. 

Ha niwan stzolalil sch'olb'itaj anima, yowalil ha’ tz’alani tastak  stzolalil tz'alan 

sb'o'anel yalnab’il anima, yinhtilal komam kicha yet’ heb’ k’ik’ b’ak’chil ayoch t’a yol 

ch’anh Yib’al Sch’olb’itaj animakonob’ ma txo’tx bay kajan anima yetoj heb’ txo’ bay 

ix tita tol chi yiltoj jun stxutx yiqelal. 

Ch’anh Yib’al Sch’olb’itan anima yet’ junjunxo stzolalil t’a smasanil junjunxo xepanhil 

lumal, haheb’ ol ak’an  yib’al yet’ chajtil wach’ ol aj sk’anchaj tas ayem t’a yol jun 

b’islab tik, yet’ masanil junjunxo sb’onab’il. 

Transitorios 

B’ab’el.- Ha ch’anh stzolalil tik, tz’och t’a yoklemal t’a junxo k’u spukax el spekal 

smasanil t’a ch’anh niwan hu’um. 

Schab’il.- Ha tz’och ch’anh stzolalil yik'an b'ey sb'a chonhab' tik t’a yoklemal, tz’elkan 

tzanhxo tz’och makan t’a juntzanh b’ob’ilxo tik

Yoxil.- Heb’ sb'o’an stzolalil tik, t’a 180 sk’uhal yoch ch’anh t’a yoklemal, yowalil tz’elta 
stzolalil yik stel sb’a yet’ junk’olalil ch’anh niwan szolalil, yik tz’akchaj och t’a jun ch’anh 
stzolalil yik'an b'ey sb'a chonhab' tik. 

Schanhil.- Ha Sat Kuchb’um, yowalil olsb’o’ masanil jantak ak’ stzolalil t’a masanil 

olb’ochajok olk’ulajok, yik tz’ak’chaj yipal xajanab’il yalnab’il heb’ junjun makan chonhab, 

yinhtilal peka’ anima yet’ heb’ yintilal heb k’ik’ b’ak’chil ayoch t’a yol jun ch’anh hu’um tik, 

t’a 180 sk’uhal yoch ch’anh t’a yoklemal. 

Yo’il.- Masanil heb’ yajali yik yoxil k’ajanhil, yowalil sb’ochajkan masanil juntzanh slajti'al 

sb'eyb'al anima tz’ak’an yowalil heb’ junjun makan chonhab’ yinhtilal peka’ anima yet’ heb’ 

yintilal k’ik’ sb’ak’chil t’a skal smunlajel, t’a yol ch’anh yalnub'al stzolalil tik, tz’ochkan 

yalnub’al heb’ smasanil, yet’ junjun yalnub’al heb’, ha’ ix alchajtik, t’a 180 sk’uhal, syamoch 

sb’ischaji yik tz’och jun ch’anh hu’um tik t’a yoklemal. 

Swakil.- Heb’ Yajalil sb'o'an  stzolalil yalnab'il anima, haheb’ ol ak’an stuminal; ta ay 

junok sk’exan stzolalil ch’anh hu’um tik, t’a skal jantak k’en ak’b’il yik sk’anchaj yuj heb’ 

junjunxo yajalil, tato  hay junok tas sk’exwi t’a skal jantak heb’ yajal swinakil, yowalil 

olb’ochaj yuj jantak stuminal ayxokan elta, manhxopax olyal laj yelta jun elxo t’a skal k’en 

ayxo elta tik. 

Yukil.- Ha Sat Kuchb’um Yajal tik ol ak’an slajti'al to stz’ib’chaj t’a sti’ heb’ chonhab, 

yinhtilal komam kicham yet’ heb’ yinhtilal heb’ k’ik’ b’ak’chil, ichapaxchi’ olpukax el t’a 

masanil b’aj. 

Swajxakil.  – Yik ol ab’chajok tas ix ajkan juntik, olyik’b’at, icha yajkan t’a Yib’al Stzolalil 

Sch’olb’itaj anima yet’ smakb’enal Niwak Hoyanh Lu’um yik Mexiko, yet’ masanil jantak 

mol alab’il yet’ tzanxo Niwak Chonhab’il b’aj ayoch Mexiko t’a skal, icha jantak alb’il t’a yol 

ch’anh yumal tik. 

Chonhab’ Mexiko, t’a 29 de septiemwre yik 2024.- Sen. Gerardo Fernández Noroña, 

Satkuchb’um.- Dip. Ifigenia Martha Martínez y Hernández, Satkuchb’um.- Sen. Verónica 

Noemí Camino Farjat, Tz’ib’um.- Dip. Nayeli Arlen Fernández Cruz, Tz’ib’um.- Rúbricas” 



 

Yik ol och t’a yelal jun syal sb’ab’el sk’ab’ yik sb’alunhil yo’il winak Stzolalil ch’anh Yib’al 

Sch’olb’itan yol smakb’enal Niwak Hoyanh Lu’um yik Mexiko, yik spukaxi, tz’ilchaji, 

swak’elta jun hu’um tik t’a yol spatil SatKuchb’um Yajal, t’a  Chonhab’ Mexiko, t’a slajun 

xchawinakil k’u’al yik septiemwre yik hab’il 2024.- Andrés Manuel López Obrador. – 

Rúbrica. – Stz’ib’achaj  t’a spatil Yajal, Luisa María Alcalde Luján. – Rúbrica. 


